
Bekim Sejdiu terhiget nga kandidatura pér
president i Kosovés

by Bota Bola —

0 % Semiostaia -

Bekim Sejdiu ka njoftuar térhegjen nga kandidatura pér presidentin e Republikés sé Kosovés, duke théng
se né methanat e krijuara nuk ekziston mbéshtetja e nevojshme parlamentare pér zgjedhjen e tij né kété
post.

Sejdiu u prezantua si kandidat konsensual pér president dy javé mé parg, pas marréveshjes sé
dakorduar mes LVV-sé dhe LDK-sé.

N& njé reagim né rrjete sociale, Sejdiu tha se e pranoi kandidaturén pér shkak té situatés sé véshtiré
institucionale né vend dhe me synimin pér té kontribuar né zhbllokimin e ngércit politik, duke shtuar se nuk
ka pasur synim gé té marré pozita publike pértej angazhimeve akademike dhe profesionale.

Sipas Sejdiut, ai e pranoi kandidaturén duke besuar se partité politike dhe deputetét e Kuvendit do te
arrinin té tejkalonin ndasité politike dhe interesat e tjera né shérbim té vendit.

“Kam besuar se partité politike parlamentare dhe deputetét e Kuvendit té€ Republikés sé Kosovés do té
gjejné forcé pér ti tejkaluar ndasité politike ose ¢farédo interesi tjetér, pér t7 dhéné vendit institucione
stabile né keto kohé te véshtira dhe me plot sfida.”, ka shkruar ai né Facebook.

Sejdiu thoté se mungesa e mbéshtetjes sé nevojshme né Kuvend dhe pérfshirja e procesit né pérplasjet e
brendshme politike e kané béré t€ pamundur vazhdimin e kandidaturés sé tij.

“"Né rrethanat e krijuara, té karakterizuara nga mungesa e mbéshtetjes sé nevojshme parlamentare pér
zgjedhjen time si Presidentit dhe nga devijimi i téré procesit né vorbullén e dinamikave dhe pérplasjeve té
brendshme politike, kam vendosur té térhigem nga kandidatura pér President té Republikés sé Kosovés.
Peér kéte vendim timin i kam njoftuar me herét pérfagesuesit e Lidhjes Demokratike t€ Kosovés dhe té

Lévizjes Vetévendosje.”, shtoi ai.

